ՏԵՂԵԿԱՆՔ
«Հայաստանի Հանրապետության կառավարության և Ուկրաինայի նախարարների կաբինետի միջև անասնաբուժության ոլորտում համագործակցության մասին» համաձայնագիր կնքելու

նպատակահարմարության մասին
Հայաստանի Հանրապետության և Ուկրաինայի միջև կենդանական ծագման մթերքների և հումքի առևտուրը զարգացնելու և դյուրացնելու, ինչպես նաև այդ մթերքների ներմուծման և արտահանման նկատմամբ իրականացվող վերահսկողության համակարգը կատարելագործելու նպատակով հայ-ուկրաինական տնտեսական համագործակցության համար նպատակահարմար է «Հայաստանի Հանրապետության կառավարության և Ուկրաինայի նախարարների կաբինետի միջև անասնաբուժության ոլորտում համագործակցության մասին» համաձայնագրի կնքումը (այսուհետ` Համաձայնագիր): 

Համաձայնագիրը հնարավորություն կտա պաշտպանել երկու պետությունների տարածքները վարակիչ հիվանդությունների հարուցիչների տարածման հնարավոր աղբյուրներ հանդիսացող կենդանիների, կենդանական ծագման սննդամթերքի և հումքի, անասնակերի և այլ անասնաբուժական հսկման ենթակա ապրանքների ներկրման, արտահանման և տարանցիկ փոխադրման դեպքերում հնարավոր անասնահամաճարակի առաջացման վտանգից: 
Համաձայն համաձայնագրի, կիրականացվեն կանոնավոր աշխատանքային հանդիպումներ անասնաբուժական ծառայությունների ղեկավարների ու փորձագետների միջև, որոնց ընթացքում կքննարկվեն անասնաբուժության ոլորտում գոյություն ունեցող հիմնահարցեր:   
Հայաստանի Հանրապետության գյուղատնտեսության նախարարությու​նը գտնում է նպատակահարմար «Հայաստանի Հանրապետության կառավա​րության և Ուկրաինայի նախարարների կաբինետի միջև անասնաբուժության ոլորտում համագործակցության մասին» համաձայնագրի կնքումը:

